
 

  KANTONALNI ZAVOD ZA ZAŠTITU KULTURNO-HISTORIJSKOG 
  I PRIRODNOG NASKIJEĐA SARAJEVO 
  Strana 1 od 9 

 

  
 

   PRAVILNIK - UPUTSTVO  
ZA PROVOĐENJE POSTUPKA EVIDENCIJE I 

PRETHODNE ZAŠTITE 

Izradio Usvojio – Donio Verifikovao Broj 
protokola 

Ovjera 
MP Ime  Potpis Organ Datum Ime  Potpis 

Jasmina 
Eminagić  Upravni 

odbor 13.9.2011. 

Upravni 
odbor, 
Hadžija 
Hadžiabdić 

 3-1029/11  

Jasmina 
Eminagić  Upravni 

odbor 19.12.2013. 

Predsjednik 
U.O., 
Hadžija 
Hadžiabdić 

 2-1371/13  

Jasmina 
Eminagić  Upravni 

odbor 
21.1.2014. 
Prečišćeni 
tekst – ver. 

Predsjednik 
U.O., 
Hadžija 
Hadžiabdić 

    99/14 21.1.2014. 



  KANTONALNI ZAVOD ZA ZAŠTITU KULTURNO-HISTORIJSKOG 
  I PRIRODNOG NASKIJEĐA SARAJEVO 
  Strana 2 od 9 

  
PRAVILNIK - UPUTSTVO ZA PROVOĐENJE POSTUPKA EVIDENCIJE I PRETHODNE ZAŠTITE 

SADRŽAJ 

1. PREDMET 

2. PODRUČJE PRIMJENE 

3. VEZA SA DRUGIM DOKUMENTIMA  

4. DEFINICIJE, OZNAKE, SIMBOLI I SKRAĆENICE 

4.1. DEFINICIJA 

4.2. OZNAKE, SIMBOLI 

5. EVIDENTIRANJE DOBRA BAŠTINE 

5.1. EVIDENCIONI KARTON 

5.1.1. PRIJAVA POTENCIJALNOG DOBRA BAŠTINE 

5.1.2. POPUNJAVANJE EVIDENCIONOG KARTONA 

5.2. UPIS NA LISTU EVIDENTIRANIH DOBARA 

5.3. STATUS EVIDENTIRANOG DOBRA 

6. PRETHODNA ZAŠTITA DOBRA BAŠTINE 

6.1. POSTUPAK PREDHODNE ZAŠTITE 

6.1.1. DOPUNA EVIDENCIONOG KARTONA 

6.1.2. VALORIZACIJA 

6.1.3. PRIJEDLOG SARADNIKA KOJI PROVODI POSTUPAK 

6.1.4. PRIJEDLOG RJEŠENJA O PREDHODNOJ ZAŠTITI 

6.1.5. KOMISIJA ZA USVAJANJE PRIJEDLOGA SARADNIKA 

6.1.6. ODLUKE KOMISIJE I PROVJERA RJEŠENJA  

6.1.7. OVJERA I POTPIS RJEŠENJA 

6.1.8. DOSTAVLJANJE RJEŠENJA 

6.1.9. IZVRŠENJE RJEŠENJA 

6.2. UPIS U REGISTAR DOBARA BAŠTINE POD PRETHODNOM ZAŠTITOM 

6.3. STATUS DOBRA POD PRETHODNOM ZAŠTITOM 

7. VERIFIKACIJA 

8. PRILOZI 

9. KLASIRANJE, DOSTAVLJANJE I ARHIVIRANJE 

10. VRIJEME PRIMJENE 

11. IZMJENE I DOPUNE 



  KANTONALNI ZAVOD ZA ZAŠTITU KULTURNO-HISTORIJSKOG 
  I PRIRODNOG NASKIJEĐA SARAJEVO 
  Strana 3 od 9 

  
PRAVILNIK - UPUTSTVO ZA PROVOĐENJE POSTUPKA EVIDENCIJE I PRETHODNE ZAŠTITE 

Upravni odbor Kantonalnog zavoda za za štitu kulturno-historijskog i prirodnog naslijeđa 
Sarajevo (u daljem tekstu – Zavod) je na osnovu člana 38 Pravila Zavoda a u vezi sa 
primjenom članova 11 i 12 Zakona o zaštiti kulturne baštine (Sl. novine Kantona 
Sarajevo br:2/00 i 37/08), (u daljem tekstu – Zakon) donio Pravilnik – Uputstvo za 
provođenje postupka evidencije i prethodne zaštite dobra kulturne baštine i prirodnih 
vrijednosti (u daljem tekstu – Uputstvo). 
Saglasno tački 11. Pravilnika – Uputstva o izmjenama Pravilnika – Uputstva za provođenje 
postupku evidencije i prethodne zaštite Javne ustanove „Kantonalni zavod za zaštitu 
kulturno-historijskog i prirodnog naslijeđa Sarajevo“ sačinjen je prečišćeni tekst koji 
obuhvata Pravilnik – Uputstvo za provođenje postupka evidencije i prethodne zaštite 
dobra kulturne baštine i prirodnih vrijednosti od 13.9.2011. godine i Pravilnika – Uputstva 
o izmjenama Pravilnika – Uputstva za provođenje postupku evidencije i prethodne zaštite od 
19.12.2013. godine. 

1. PREDMET 
Ovim Uputstvom definiše se evidencija i prethodna zaštita dobara kulturno-
historijskog i prirodnog naslijeđa kao i postupak njihovog provođenja. 

2. PODRUČJE PRIMJENE 
Ovo Uputstvo se primjenjuje unutar svih sektora Zavoda. 

3. VEZA SA DRUGIM DOKUMENTIMA 
Ovo Uputstvo vezano je za primjenu odredbi Pravilnika o kriterijima za kategorizaciju 
dobara baštine („Sl. novine K.S.“ broj 9/02) i dijela odredbi Pravilnika o bližim 
kriterijima za kategorizaciju dobara kulturno-istorijskog i prirodnog naslijeđa, kao i 
postupka za kategorizaciju („Sl. list SRBiH“ broj 29/86).  
Kriteriji za proglašenje dobra nacionalnim spomenikom („Sl. glasnik BiH“ broj 33/02 i 
15/03) je akt koji može pomoći u primjeni akata iz prethodnog stava. 
Nastali akti, kao produkt ovog Uputstva, početni su dokumenti kasnijeg spomeničkog 
dosijea koji se vodi za svako dobro koje će dobiti status prethodno zaštićenog dobra, 
odnosno već ima status zaštićenog dobra. 

4. DEFINICIJE, OZNAKE, SIMBOLI I SKRAĆENICE 

4.1. DEFINICIJA 
Evidentiranje i prethodna zaštita su poslovi iz osnovne djelatnosti službe zaštite. 
Evidentiranje dobra baštine podrazumijeva unošenje podataka, značajnih za 
potencijalno dobro baštine, na evidencioni karton. 

Neovisno od statusa kojeg dobro baštine ima radovi na dobru, odnosno lokalitetu, 
nekretnini i u zaštitnom pojasu kojima bi se neposredno ili posredno mogao 
izmijeniti izgled, autentičnost, izvornost ili drugo svojstvo ne mogu se izvoditi bez 
saglasnosti Zavoda. 

4.2. OZNAKE, SIMBOLI 
Svi akti urađeni u skladu sa ovim Uputstvom dobiće identifikacione oznake, 
spomenički kod – jedinstveni matični broj spomenika, sa Liste evidentiranih, 
prethodno zaštićenih i zaštićenih nepokretnih dobara i prirodne baštine i Liste 
evidentirane, prethodno zaštićene i zaštićene pokretne baštine na području 
Kantona Sarajevo (u daljem tekstu: Lista dobara za Kanton Sarajevo). 
Upis na Listu dobara za Kanton Sarajevo i utvrđivanje spomeničkog koda vrši 
Informatičko – dokumentaciona služba. 

5. EVIDENTIRANJE DOBRA BAŠTINE 

5.1. EVIDENCIONI KARTON 
Evidencioni karton je propisani obrazac u koji se unose svi relevantni podaci 
vezani za pojedinačno dobro baštine. 
Evidencioni karton konstantno se dopunjava neovisno od statusa koje dobro 
baštine ima. 

5.1.1. PRIJAVA POTENCIJALNOG DOBRA BAŠTINE 
Saradnik Zavoda je, nakon dobivene prijave, odnosno nakon spoznaje o 
postojanju potencijalnog dobra baštine do koje dođe u toku rada, dužan 
uspostaviti evidencioni karton za dato dobro. 

5.1.2. POPUNJAVANJE EVIDENCIONOG KARTONA 
Za potrebe evidencije u evidencioni karton predmetnog dobra unose se 
podaci u sljedeća polja: 
� naziv dobra 
� fotografija dobra 
� jedinstveni identifikacioni broj dobra / šifra – kod 
� veza sa bazama dokumentacijskih zbirki 
� podaci o lokaciji 
� podaci o statusu dobra 
� podaci o namjeni dobra 
� podaci o vlasništvu 
� kratak opis dobra 
� kratak opis stanja dobra 
� datum i potpis saradnika koji je uspostavio evidencioni karton 

5.2. UPIS NA LISTU EVIDENTIRANIH DOBARA 
Popunjen i potpisan evidencioni karton dobra saradnik, putem internog protokola i 
u digitalnoj formi, dostavlja Informatičko – dokumentacionoj službi Zavoda. 
Upis dobra sa evidencionog kartona na Listu evidentiranih nepokretnih i pokretnih 
dobara i prirodne baštine Kantona Sarajevo (u daljem tekstu Lista evidentiranih 
dobara) vrši Informatičko – dokumentaciona služba. 
Lista evidentiranih dobara je izvod iz Liste dobara za Kanton Sarajevo. 

5.3. STATUS EVIDENTIRANOG DOBRA 
Dobro baštine koje ima status evidentiranog dobra ne smije se uništiti, izmijeniti ili 
mu se umanjiti neko od njegovih svojstava, niti se može iznositi iz zemlje bez 
dozvole. 

6. PRETHODNA ZAŠTITA DOBRA BAŠTINE 
Dobro baštine pod prethodnom zaštitom je ono dobro baštine za koje postoji rješenje 
o njegovom stavljanju pod prethodnu zaštitu. 

6.1. POSTUPAK PRETHODNE ZAŠTITE 
Na osnovu programa rada za tekuću, odosno na osnovu naloga direktora usljed 
neplaniranih aktivnosti, saradnik pristupa provođenju postupka prethodne zaštite 
za odgovarajuće dobro. 

6.1.1. DOPUNA EVIDENCIONOG KAETONA 
Za potrebe prethodne zaštite u evidencioni karton predmetnog dobra unose 
se podaci u odgovarajuća polja i to: 
� dopuna podataka o lokaciji – katastarski podaci ili detaljan opis 
� granica obuhvata sa zaštitnim zonama 
� valorizacija 
� istorijat dobra 
� radovi na dobru 
� dopuna podataka o namjeni dobra 
� dopuna opisa dobra 
� dopuna podataka o stanju dobra 
� osnovne mjere zaštite 
� bibliografija 
� datum i potpis saradnika 

Podaci iz odgovarajućih polja moraju biti dokumentovani prilozima grafičkog 
ili tehničkog sadržaja, odnosno potrebnom foto dokumentacijom. 
Za svaku dopunu bilo kojeg polja evidencionog kartona upisuje se datum 
unošenja novih podataka. 

6.1.2. VALORIZACIJA 
Valorizacija/vrednovanje dobra je stručni i naučni postupak kojim se, 
primjenom odgovarajućih normi, na osnovu jedinstvenih kriterija, određuje 
njegova opća i posebna vrijednost, način zaštite i uslovi korištenja. 
Pokazatelji koji upućuju na postojanje nekog od kriterija za vrednovanje 
dobra su: 
� svojstvo, suštinsko obilježje (historijsko, dokumentarno, estetsko, 

umjetničko, simboličko, arheološko, arhitektonsko, pejzažno, 
ambijentalno) 

� značaj i funkcija (kulturno-historijski, naučno-istraživački, vaspitno 
obrazovni, socijalno-ekonomski) 

� starost, očuvanost ili ugroženost (izvornost, cjelovitost, jedinstvenost, 
reprezentativnost) 

� specifični kriteriji vezani za vrstu dobra 

6.1.3. PRIJEDLOG SARADNIKA KOJI PROVODI POSTUPAK 
Nakon sistematske obrade svih izvora vezanih za predmetno dobro i 
podataka iz evidencionog kartona saradnik predlaže: 
� rješenje o stavljanju dobra pod prethodnu zaštitu ili 
� brisanje dobra sa Liste evidentiranih dobara 

Prijedlog za brisanje dobara sa Liste evidentiranih dobara saradnik obavlja 
putem izvještaja o provedenom postupku prethodne zaštite. 
Dalji tok postupka brisanja dobra podliježe istoj proceduri kao i prijedlog 
rješenja o stavljanju dobra pod prethodnu zaštitu. 

6.1.4. PRIJEDLOG RJEŠENJA O PRETHODNOJ ZAŠTITI 
Prijedlog rješenja o stavljanju dobra pod prethodnu zaštitu sadrži: 
� naziv dobra 
� ime vlasnika, odnosno korisnika dobra 
� opis dobra sa potrebnim prilozima 
� granice dobra sa zaštitnim pojasem 
� prijedlog osnovnih mjera zaštite 
� namjenu dobra 
� pokazatelje koji upućuju na postojanje nekog od kriterija  

za vrednovanje dobra: 
– svojstvo, suštinsko obilježje; 
– značaj i funkcija 
– starost, očuvanost ili ugroženost; 
– specifični kriteriji vezani za vrstu dobra 

Navedene podatke saradnik unosi u poseban obrazac prijedloga rješenja o 
prethodnoj zaštiti. 

Sačinjeni prijedlog rješenja o stavljanju dobra pod prethodnu zaštitu, 
odnosno izvještaj o provedenom postupku prethodne zaštite, saradnik 
dostavlja Komisiji za usvajanje prijedloga. 

6.1.5. KOMISIJA ZA USVAJANJE PRIJEDLOGA SARADNIKA 
Komisiju za usvajanje prijedloga saradnika imenuje direktor Zavoda. 
Komisija broji najmanje tri člana. Članovi komisije imenuju se iz reda 
zaposlenih saradnika odgovarajuće službe Zavoda u zavisnosti od vrste 
dobra za koji se provodi postupak prethodne zaštite. 
Odluku sa obrazloženjem o dostavljenom prijedlogu saradnika Komisija 
donosi jednoglasno, a u krajnjem slučaju, ukoliko to nije moguće ni na 
ponovljenoj sjednici, većinom glasova njenih članova. 
U toku rada Komisija vodi zapisnik. 
Zapisnik i odluka Komisije zajedno sa prijedlogom saradnika dostavlja se 
Pravnoj službi Zavoda. 

6.1.6. ODLUKE KOMISIJE I PROVJERA RJEŠENJA  
Ukoliko je Komisija usvojila prijedlog saradnika u formi izvještaja o 
provedenom postupku prethodne zaštite kojim se predlaže brisanje dobra 
sa Liste evidentiranih dobara Pravna služba prijedlog prosljeđuje 
Informatičko – dokumentacionoj službi radi provođenja usvojene odluke. 
Ukoliko je Komisija odbila da usvoji prijedlog saradnika u formi izvještaja o 
provedenom postupku prethodne zaštite kojim se predlaže brisanje dobra 
sa Liste evidentiranih dobara Pravna služba prijedlog prosljeđuje saradniku 
na dopunu postupka prethodne zaštite. 
Ukoliko je Komisija usvojila prijedlog saradnika (prijedlog rješenja) o 
stavljanju dobra baštine pod prethodnu zaštitu Pravna služba, sa pozicija 
pravnih normi, usvojeni prijedlog provjerava i u formi rješenja ga dostavlja 
na potpis i ovjeru. 
Ukoliko je Komisija odbila da usvoji prijedlog saradnika (prijedlog rješenja) o 
stavljanju dobra baštine pod prethodnu zaštitu Pravna služba prijedlog 
prosljeđuje saradniku na dopunu postupka prethodne zaštite. 

6.1.7. OVJERA I POTPIS RJEŠENJA 
Rješenje o stavljanju dobra baštine pod prethodnu zaštitu direktor potpisuje, 
nakon čega se rješenje protokoliše, ovjerava i dostavlja svim 
zainteresovanim subjektima. 

6.1.8. DOSTAVLJANJE RJEŠENJA 
Rješenje o stavljanju dobra baštine pod prethodnu zaštitu dostavlja se svim 
zainteresovanim subjektima i to: vlasniku, odnosno korisniku dobra, nadležnoj 
službi za prostorno planiranje, ako se radi o lokalitetu, prostoru ili nekretnini, 
kao i drugim nadležnim organima i tijelima ako se radi o pokretnoj stvari. 

6.1.9. IZVRŠENJE RJEŠENJA 
Nakon što rješenje o stavljanju dobra baštine pod prethodnu zaštitu postane 
pravosnažno, odnosno izvršno Pravna služba izradit će zaključak kojim se 
utvrđuje da je predmetno rješenje postalo izvršno. 
Protekom žalbenog roka na zaključak, isti se dostavlja Informatičko – 
dokumentacionoj službi radi upisa u registar. 

6.2. UPIS U REGISTAR DOBARA BAŠTINE POD PRETHODNOM ZAŠTITOM 
Informatičko – dokumentaciona služba vodi Registar dobara baštine pod 
prethodnom zaštitom. 
Informatičko – dokumentaciona služba će po dobivanju zaključka o dozvoli 
izvršenja, najkasnije u roku od 30 dana, izvršiti upis u Registar dobara baštine 
pod prethodnom zaštitom. 
Evidentirana i prethodno zaštićena dobra baštine koja su proglašena nacionalnim 
spomenikom upisuju se u Registar zaštićenih dobara baštine nakon objave 
odluke o proglašenju u javnom glasilu. 

6.3. STATUS DOBRA POD PRETHODNOM ZAŠTITOM 
Upisom dobra u Registar predmetno dobro dobiva status dobra pod prethodnom 
zaštitom. 
Dobro baštine koje ima status dobra pod prethodnom zaštitom izjednačeno je sa 
zaštićenim dobrom baštine u provođenju mjera zaštite. 

7. VERIFIKACIJA 
Uputstvo za provođenje postupka prethodne zaštite donosi direktor Zavoda. 

8. PRILOZI 
Obrasci u proceduri provođenja postupka prethodne zaštite su: 

� Evidencioni karton 
� Izvještaj saradnika sa prijedlogom za brisanje dobra iz evidencije 
� Prijedlog Rješenja o prethodnoj zaštiti 
� Rješenje o prethodnoj zaštiti 
� Zapisnik komisije 
� Zaključak o dozvoli izvršenja 

9. KLASIRANJE, DOSTAVLJANJE I ARHIVIRANJE 
Procedura provođenja postupka prethodne zaštite završena je kada se svi Prilozi: 

� Klasiraju odgovarajućim: 
– brojevima 
– oznakama, šiframa 

� Dostave 
– službi zaštite za odgovarajuće dobro 
– informatičko – dokumentacionoj službi 
– pravnoj službi 

� Arhiviraju: 
– u odgovarajući tematski arhivski dosije 
– spomenički dosije 

10.  VRIJEME PRIMJENE 
Postupak prethodne zaštite vršiće se prema odredbama ovog Uputstva narednog 
dana od dana njegovog usvajanja. 

11.  IZMJENE I DOPUNE 
Izmjene i dopune Uputstva, saglasno propisu na osnovu kojeg je izrađen, biće 
redovno revidirano po istom postupku. 
 
 
 

       PREDSJEDNIK UPRAVNOG  ODBORA 
       Hadžija Hadžiabdić, prof. historije 

